
2025 წლის შემოდგომის სემესტრში Erasmus+ გაცვლითი პროგრამის ფარგლებში ვსწავლობდი 
საფრანგეთში, ლილის კათოლიკურ უნივერსიტეტში. აღნიშნულ პროგრამაში მონაწილეობა 
ჩემთვის ძალიან საინტერესო და მნიშვნელოვანი გამოცდილება იყო. 

ლილის კათოლიკურ უნივერსიტეტში სწავლების ევროპული სტილი ორიენტირებულია არა 
მხოლოდ თეორიულ ცოდნაზე, არამედ პრაქტიკული და პროფესიული უნარების 
განვითარებაზეც. სწავლების პროცესში აქტიურად გამოიყენებოდა დისკუსიები, 
პრეზენტაციები და კვლევითი სამუშაოები, რამაც მნიშვნელოვნად შეუწყო ხელი ჩემი 
ანალიტიკური და კომუნიკაციის უნარების განვითარებას. 

გაცვლითი პროგრამის ფარგლებში შესაძლებლობა მქონდა გავცნობოდი საერთაშორისო და 
ევროპული სამართლის სხვადასხვა დარგს და მიმეღო მნიშვნელოვანი ცოდნა, რაც 
თანამედროვე იურისტისთვის განსაკუთრებით მნიშვნელოვანია. 

ლილში სწავლა და ცხოვრება ჩემთვის ახალი გამოცდილების, ცოდნისა და საინტერესო 
კულტურული აღმოჩენების წყარო გახდა. ასევე მქონდა შესაძლებლობა გამეცნო სხვადასხვა 
ქვეყნის სტუდენტები და პროფესიონალები, დამემყარებინა ახალი საერთაშორისო კავშირები 
და ახლოს გავცნობოდი ფრანგულ კულტურასა და ტრადიციებს.  

საბოლოოდ, Erasmus+ გაცვლით პროგრამაში მონაწილეობის მიღებამ საშუალება მომცა, 
საფრანგეთში გამეტარებინა სწავლის ერთ-ერთი ყველაზე დასამახსოვრებელი და ღირებული 
სემესტრი. ამიტომ იმ სტუდენტებს, რომლებიც დაინტერესებულნი არიან გაცვლითი 
პროგრამებით, ვურჩევდი არ შეეშინდეთ ახალი გამოცდილებების და გამოიყენონ ეს 
შესაძლებლობა მაქსიმალურად. 

 

 

 

 

 

 

 

 

 


